
Чэхія У Беларусь: 
знайдзіце адрозненні

11 лістапада гэтага года перад студэнтамі 
аддзялення міжнароднага турызму факультэта 
міжнародных адносін БД У  выступіў Часовы 
павераны ў справах Чэшскай Рэспублікі ў Рэс- 
публіцы Беларусь спадар Алеш  Ф ойцік. У 
форме імправізаванай лекцыі чэшскі павера
ны расказаў пра развіццё сваёй краіны ў 
апошнія гады, закрануўшы акрамя турыстыч- 
нага бізнесу шматлікія пытанні палітычнага, 
эканамічнага і сацыяльнага зместу.

Напрыканцы сустрэчы высокі госць адка- 
заў на пытанні прысутных.

Чэхія зараз з ’яўляецца ўзорным прыкла- 
дам паспяховага пераходу краіны былога са- 
цыялістычнага лагера да заходняй мадэлі 
рыначнай эк а н о м ік і. Д зяр ж авай  вы дана 
больш як 1,5 мільёна л іцэнзій  прыватным 
асобам на права займацца прадпрымальніц- 
твам. Гэта значыць, што кожная трэцяя чэш- 
ская сям’я задзейнічана ў малым ці сярэднім 
б ізнесе. У  ходзе  прыватызацы і манаполіі 
знішчаны, дзяржава кантралюе толькі асоб- 
ныя, стратэгічна важныя галіны эканом ікі. 
Чэшская Рэспубліка лічыцца ў Еўропе краі- 
най, прывабнай для інвестыцый. Як вынік 
прадуманай палітыкі: у мінулым годзе адзін 
толькі турыстычны бізнес прынёс у эканомі- 
ку Чэхіі 4 мільярды долараў З Ш А . У  пачат- 
ку 90-х Чэхія была апутана тэлефоннымі пра- 
вадамі — сёння ў краіне мільён сотавых тэ- 
лефонаў. Гэта выразныя сімптомы прагрэсу.

Пэўна, капіталістычная сістэма мае і свае 
недахопы, напрыклад, адсутнасць сацыяль- 
ных праграм?

— Капіталізм , сацыялізм — не думаю, што 
зараз можна аперыраваць такімі тэрмінамі, — 
гаворыць спадар Фойцік. — Бо зараз ва ўсім 
свеце капіталізм мае столькі сацыялістычных 
рысаў, колькі не мае і сам сацыялізм.

— Пэўна ж , — працягвае ён, — вас дужа 
цікавіць адно такое пытанне: чаму Чэхія далу- 
чылася да H А ТА . Што нам за гэта абяцалі і 
чым мы павінны былі ахвяраваць. Я хачу кан- 
крэтна назваць вам, што гэта дало нашай краіне. 
Гэта дало нам прыток вялікай колькасці крэ- 
дытаў, прычым па вельмі нізкіх працэнтных 
стаўках, прыток новых тэхналогій і тэхнікі, і, 
самае галоўнае, гэта інтэгравала нас у сістэму 
краін Еўропы. У  свой час мы згубілі 50 гадоў. 
Зараз жадаем вярнуцца ў Еўропу. Чаму? Таму 
што за гэты тэрмін выявілася, што сацыяльна- 
палітычная і эканамічная сістэмы Захаду леп- 
шыя. Рыначная эканоміка не падабаецца толькі 
тым, хто не ўмее альбо не хоча нічога рабіць. 
I мы павінны цяпер ахвяраваць меншым дзеля 
таго, каб атрымаць большае. Ведаеце, хто нічо- 
га не робіць, той нічога і не марнуе.

I прыйшлося ахвяраваць. Напрыклад, на- 
вучанне ў чэш скіх ВН У да апош няга часу 
было платным. I толькі пачынаючы з наступ- 
нага навучальнага года студэнты , атрымаў- 
шыя прахадны бал на экзам ен ах , будуць 
мець магчымасць вучыцца на бю джэтнай 
аснове. I наогул, адукацыйная сістэма Чэхіі 
вельмі жорсткая, параўнальна з беларускай. 
Кожны год у чэшскія пачатковыя школы пры- 
ходзяць каля 130 тысяч вучняў. Толькі 40 
тысяч з іх , магчыма, атрымаюць вышэйшую

адукацы ю . А статн ія  адр азу  пасля школы 
ідуць працаваць, зарабляць сабе на жыццё.

Ахвяраваць прыйшлося і іншым. Вядома, 
што экспансія HATA на ўсход мае не столькі 
палітычныя, колькі эканамічныя мэты. Краіны- 
новыя члены HATA павінны выконваць шматлі- 
кія абавязацельствы. Напрыклад, падтрымліваць 
сучасны ўзровень абарончага комплексу. Так, 
шэраг амерыканскіх і заходнееўрапейскіх кам- 
паній, якія абслугоўваюць ваенныя патрэбы ўсіх 
краін НАТА , чакаюць ад новых членаў аргані- 
зацыі вялізныя заказы на мільёны долараў. Ад- 
нак пакуль гэтыя надзеі не спраўджваюцца: 
многія краіны-навабранцы не ў стане выдаткоў- 
ваць такія вялікія грошы на ваенную рэаргані- 
зацыю і ім прыходзіцца ўхіляцца ад выканання 
абавязацельстваў. Хочаш-не хочаш, але да пэў- 
нага часу навічкам у HATA прыйдзецца пабыць 
на палажэнні “ меншых братоў” . Палітыка — 
хітрая і складаная рэч...

Алеш Фойцік называе Чэхію вельмі малень- 
кай і вельмі адкрытай краінай. Мінімум 20 ты
сяч беларусаў прыязджаюць у Чэхію кожны год. 
У  іх ёсць магчымасць параўнаць Чэхію з Бела- 
руссю. Пахадзіць па мадэрновых вуліцах сучас- 
най Прагі з зіхцячымі вывескамі, пасядзець у 
дагледжаным чыстым скверы каля Влтавы, дзе 
паднясуць шклянку піва з селядцом і бутэр- 
бродамі, пагутарыць з лагоднымі разважлівымі 
чэхамі і адчуць іх упэўненасць у сваёй будучыні.

Неабходна адзначыць, што падобныя суст
рэчы на факультэце міжнародных адносін на- 
ладжваюцца рэгулярна. Па словах загадчыка 
кафедры міжнароднага турызму Леаніда Міхай- 
лавіча Гайдукевіча, на кафедры існуе традыцыя 
запрашаць на сустрэчы са студэнтамі супрацоў- 
нікаў акрэдытаваных у Беларусі пасольстваў 
розных краін свету. Сапраўды, для студэнтаў 
вельмі важна атрымоўваць інфармацыю пра 
сацыяльна-палітычныя, эканамічныя змены, якія 
адбываюцца ў свеце, асабліва ў сферы міжна- 
роднага турызму, так бы мовіць, з першакрыніц.

Улодзімір CTATKEBIЧ

аСамы загадкавы”-  дэкан
Дзевятнаццатага лістапада на 

геаграфічным факультэце БДУ на 
вечары, прысвечаным Міжнародна- 
му дню студэн та , падводзіліся 
вынікі конкурсу на лепшага выклад- 
чыка па некалькіх намінацыях. I 
яны былі наступнымі: "Самым доб
рым” прызнаны вядомы ўсяму фа- 
культэту Р .А . Жмойдзяк, “ Самым 
разумным" — выкладчыца курса 
фізічнай геаграфіі свету М.В. Лаў- 
рыновіч. У намінацыі “Самы вясё- 
лы ” дуэтам перамаглі браты —

М.В. Кухарчык і Ю.В. Кухарчык. “Са
мым! прыгожымі” выкладчыкамі на 
факультэце прызнаны: сярод жан- 
чын — Т .А . Федарцова, сярод муж- 
чын — Я .У . Марозаў. А  “ Самым за- 
гадкавым” выкладчыкам быў прыз
наны дэкан факультэта, прафесар 
LI. Пірожнік. Падчас уручэння гра- 
маты ён выказаў асабістыя адно- 
сіны да гэтай узнагароды:

— Я лічу, што кожны географ 
з 'яўляецца загадкай  не толькі 
для лю дзей , што знаходзяцца

вакол яго, але і для самога сябе. 
A  падчас сесіі загадкавымі з'яў- 
ляюцца не толькі выкладчыкі для 
с туд эн таў , але і студэнты  для 
в ы кладчы каў . Там у атрыманы 
дыплом я адношу не толькі на 
свой рахунак, але і на рахунак 
усяго факультэта.

Пасля ўручэння грамат адбыў- 
ся святочны канцэрт, падчас яко- 
га ва ўрачыстай абстаноўцы былі 
абвешчаны вынікі мінулагодняга 
чэмпіянату БД У  сярод першых

курсаў. 3 рук выкладчыка фізпад- 
рыхтоўкі B .B . Харука факультэц- 
кая футбольная каманда атрыма- 
ла ў дадатак да ўручаных раней 
медалёў і ганаровы кубак.

Пасля канцэрта я даведаўся і 
аб афіцыйнай ацэнцы конкурсу 
выкладчыкаў сярод студэнтаў.

L I. П ірожнік, дэкан ф акуль
тэта:

— Конкурсы такога кшталту — 
а гу л ь н а п р ы н ята я  п р а кты ка  ў 
шматлікіх навучальных установах 
свету. Вельмі часта ацэнка сту- 
дэнтаў карэнным чынам уплывае

(Заканчэнне на стар. 2)

:Самы загадкавь. -
(Заканчэнне. Пачатак на стар. 1)

на агульную ацэнку працы вык- 
ладчыка і ўлічваецца наймальні- 
кам. Колькасць намінацый наша- 
га конкурсу была, магчыма, і вя- 
лікай , але той ф акт , што было 
атрымана больш за сто прапаноў, 
сведчыць аб высокай цікавасці 
студ эн таў  да яго . Х ац елася  б 
бачыць падобныя конкурсы і па 
другіх напрамках дзейнасці, на- 
п р ы кл ад , на званне леп ш ага  
кіраўніка практыкі.

Ну а м ы , а д с в я тк а в а ў ш ы  
Дзень студэнта , усё больш на- 
бліжаемся да сесіі — да перыя- 
ду , калі можна праверыць сябе.

СПОРТПЛЯЦОЎКА

Г э т а  р ы с а , я кая  п а д в о д з іц ь  
вынікі працы на працягу семес
тр а . С е с ія  д азв ал яе  сту д эн ту  
даказаць перш за ўсё сабе, што 
вывучыў нешта новае, атрымаў 
новыя веды, а выкладчыкі бу- 
дуць рады вашаму поспеху, бо 
гэта азначае, што іх лекцыі не 
прайшлі дарма, знайшлі водгук 
сяр од  слухач о ў . А ле  да  сес іі 
будуць яшчэ так ія святы , як Ka- 
ляды , Новы год. Таму, карыста- 
ючыся момантам, я хачу павін- 
шаваць студэнтаў і з гэтымі ўсе- 
агульна любімымі святамі. Лічба 
2000 утрымлівае двойку і шмат 
нулёў, але я ж адаю , каб гэтых 
лічбаў не было ў вашых залікоў-

ках, а ў новым годзе поспех стаў 
вашым пастаянным спадарожні- 
кам . Няхай ё'н будзе не менш 
прадукцыйны, чым гэты . Больш 
вам радасці і ўдачы і менш рас- 
чараванняў.

A  М .В . Кухарчы к, намеснік 
дэкана па вучэбнай і выхаваўчай 
рабоце, згадзіўся выказаць свае 
меркаванні наконт перамогі ра
зам з братам у намінацыі "Самы 
вясёлы ” :

— Па-першае, я лічу, што сту- 
дэнты вельмі небесстаронна ад- 
носяцца да майго сямейства (ус- 
м іхаецца). Акрамя гэтага, я да- 
волі адкры ты чалавек і вельмі 
часта пераношу асабістыя станоў-

чыя эмоцыі на студэнтаў. А  кон
курсы такія вельмі добрыя, бо 
дазваляюць выкладчыкам даве- 
дацца пра дум к і студ эн таў  аб 
сабе. Гэта цудоўна з пункту гле- 
джання свабодных, без фаміль- 
ярнасцяў, зносін паміж людзьмі 
— гэта вельмі збліж ае. I мне, як 
любому іншаму чалавеку, было 
вельмі прыемна перамагчы і ат- 
рымаць узнагароду. Цяпер ніяк 
не магу дачакацца конкурсу ка- 
рыкатур.

Завярш ылася ж мерапрыем- 
ства да Дня студэнта святочнай 
дыскатэкай.

Водзім ЗУБРЫ ЦКІ, 
інфармоцыйны сектор 

моладзёжных оргонізацый 
геоф а ка

НАШЫ ГІРАВІКІ - НАЙМАЦНЕЙШЫЯ
Гіравікі Беларускага дзяржаўнага уні- 

версітэта ўжо ў каторы раз выйгралі чэм- 
піянат Рэспублікі ў камандным першын- 
стве.

Сярод  наш ых хлапцоў з ’яв ілася два но
вых майстры спорту. У  вазе да 70 кг ф із іку- 
трэцякурсніку Сяргею Гаркушу яго майстарскі 
вынік дазвол іў  заняць толькі трэцяе месца. 
А  вось другі наш наваспечаны майстра спорту 
першакурснік таго ж  ф ізф а к а  А ле г Сагадзін 
стаў першым у вагавай катэгоры і д а  75 Kr. 
Прычым перад таленав іты м  студэн там  не 
ўтрымаліся два ракорды рэспублікі: у штур- 
шку і ў суме.

А  далей усё як і заўж ды : 80 Ki—  вярнуў 
сабе ты тул перш ага тр эц якур сн ік  ю рф ака 
Алесь Воўк, 90 кг — другі пяцікурснік ф ізф а- 
ка А лег Ш чур, 100 кг — першы неперамож- 
ны выпускнік гістарычнага ф акультэта  А лег 
С ям ёнаў, звыш 100 кг — др угі пяц ікурсн ік  
ф ак уль тэта  м іж народны х адносін  А ндрэй  
Атрашкевіч.

У  абсалютнай катэгорыі, як ужо склалася 
за  апошні час, наш А лесь  Воўк толькі трэці.

A  ў бліжэйшых планах нашых універсітэцкіх 
волатаў Алега Сагадзіна і Алеся Ваўка выступ
ление на першынстве свету, адкуль хлопцы ма- 
юць вялікую верагоднасць вярнуцца з медалямі.

HE АДСТАЛ5 I ДЗЮДАІСТЫ
Ha С п а р т а к ія д з е  вы ш эйш ы х наву-  

чальных уста н о ў  Р эс п у б л ік і  Беларусь  
зборныя Беларускага  дзяржаўнага уні- 
в е р с і т э т а  пад  к ір а ў н іц т в а м  т р э н е р а  
Брыткова выступілі даволі моцна.

Мужчынская зборная заняла першая агуль- 
накаманднае месца, а жаночая — трэцяе. Пры- 
завыя месцы занялі: чацвёртакурснік юрфака Ан
дрэй Паўлючэнка — першае, ён жа стаў другім у 
абсалютнай катэгорыі, другакурснік юрфака 
Сяргей Шундзікаў — трэцяе месца, другакурс- 
ніца геафака Натапля Зубік — трэцяе месца, дру- 
гакурсніца факультэта прыкладной матэматыкі і 
інфарматыкі Наталля Гадзіна — трэццяе месца.

Вольго КУЛІКО ВА

Y НАС! А Y  ВАС? zw m sm

А дной з  навін у  гал іне  
інфарм ацы і на геаф а- 
ку і яшчэ адным пада- 

рункам да Дня студэнта стаў вы- 
хад  першага нумара факультэц- 
кай газеты “ Месца нуля". Выйшла 
яна на правах унутранага карыс- 
тання, і ўжо ў першы дзень з ’яў- 
лення выклікала цікавасць у чы- 
тачоў. Чаму?

Па-першае, гэта непалітычная 
газета. Яна выйшла пад лозунгам 
“Ж ы ве геаф ак!” . Ля вытокаў ідэі 
“ Месца нуля” стаяла група энтузі- 
ястаў, якія самі падбіралі матэры- 
ял , самі знайшлі магчымасці вы- 
даць тыраж першага нумара Такім 
чынам, не просячы ні ў каго срод- 
каў і дапам огі, студэн ты  ажыц- 
цявілі сваю ўласную  ініцыятыву.

А д н ак  не тольк і гэтым  ціка- 
вая газета . Я н а  мае прывабны 
знеш ні вы гляд , доб ры я ф о та - 
здымкі. А ле самым цікавым з ’яў- 
ляецца змест газеты , бо матэры- 
ялы падабраны вельмі разнапла- 
навыя. Калі на першай старонцы 
аўтары газеты змясцілі своеасаб- 
лівую праграму дзеянняў у  арты- 
куле “ Зам ест прадмовы” , то ўжо 
на другой старонцы рубрыка “The 
best belarussian people” распавя- 
дае пра адн аго  са  знакам іцей-

ш ых навукоўцаў Беларусі Ігната 
Дамейку. Гэты наш зямляк прая- 
віў сябе ў ш м атлікіх  галінах на- 
вукі, адкрыў знакамітыя на ўвесь 
свет радовішчы чылійскай селіт- 
ры, золата, садзейнічаў станаўлен-

ню Ч ылійскага універсітэта. Яго  
заслугі былі высока ацэнены на
родам Чылі — Дамейку нададзе- 
на званне нацыянальнага героя 
гэтай краіны, а ў цэнтры Сант’яга 
яму д а  гэтага часу стаіць помнік. 
Гэта вядомыя амаль усім ф акты , 
частка якіх таксама прыведзена ў 
артыкуле. Вялікая ўвага надаец- 
ца і прыватнаму жыццю Ігната, а 
таксама абставінам, якія прывялі 
яго ў замежжа. Наш зямляк прад- 
стаўлены ў артыкуле перш за ўсё 
як звычайны чалавек, што такса
ма з ’яўляецца адм етнай рысай 
гэтага матэрыялу пра Дамейку, бо

ў іншых ён паказваецца перш за 
ўсё як навуковец.

Цікавая знаходка — рубрыка 
“Двубой". Тут спачатку друкуюц- 
ца пытанні, зададзеныя гасцям 
рубрыкі — студэнтам, якіх добра

ведаюць на факультэце, а потым 
даюцца іх адказы. Матэрыял па- 
даецца без усялякіх каментары- 
яў і змяненняў з боку рэдакцыі 
(гавару аб гэтым з усёй адказнас- 
цю, бо сам быў адным з запро- 
шаных і меў магчымасць параў- 
наць дадзеныя І надрукаваныя 
адказы).

Выступілі аўтары газеты І як 
сацыёлагі. На старонках газеты 
з’явіліся вынікі апытанняў на дзве 
тэмы: “Летнія вакацыі” І “ Што 
для студэнта музыка?”. Змешча- 
ны таксама “ Маналог аб мове” 
кіраўніка студэнцкай суполкі Ta-

варыства беларускай мовы імя 
Ф. Скарыны — Антона Шкарубы 
(рубрыка “Мерк§ванні”), інфарма- 
цыя пра Беларускае геаграфічнае 
таварыства.

He абышлі ўвагай аўтары і 
ўжо мінулую падзею, якая, аднак, 
надоўга запомніцца ўсім жыхарам 
інтэрната № 2 — пажар. Матэры
ял пра яго — “ Падзея”— змеш- 
чаны ў рубрыцы “Internat” на сё- 
май старонцы. A  напрыканцы чы- 
тачам прапануецца “страшылка” 
“Паводле Стывена Кінга”.

Як вы маглі пераканацца, 
“Месца нуля” паказала сябе сап- 
раўды геафакаўскай, сапраўды 
студэнцкай газетай. У ёй ёсць 
сатыра і гумар, узнімаюцца акту
альный праблемы, даецца цікавая 
і карысная інфармацыя. Таму 
толькі застаецца падзякаваць аў- 
тарам газеты за добрае выданне, 
пажадаць надалей захоўваць 
высокую якасць матэрыялаў і 
афармлення і не спыняцца на 
дасягнутым. “Будзьма разам!”.

Вадзім ЗУБРЫЦКІ, 
інфармацыйны сектор 

мападзёжных арганізацый 
геафака

ініцыятыва

УБІЁЛАГАУ- СВЯТА
24 ГИСТАПАДА 1999 ГОДА 
СПОЎНІЛАСЯ 90 ГАДОЎЗДНЯ 
НАРАДЖЭННЯ ВЯДОМАГА 
ВУЧОНАГАI ПЕДАГОГА ПАЎЛА 
РЫГОРАВІЧА ПЯТРОВІЧА.

А маль уся працоўная дзейнасць Паўла 
Рыгоравіча звязана з біялагічным ф акультэ- 
там Беларускага дзярж аўнага ун іверсітэта, 
дзе ён адпрацаваў каля 50 гадоў, займаючы 
пасады дацэнта, загадчыка кафедры , дэкана.

Павел Рыгоравіч нарадзіўся ў сялянскай 
сям’і ў вёсцы Лучнікі, што пад Слуцкам. Пас- 
ля заканчэння Лучнікоўскай сямігадовай шко
лы Павел Рыгоравіч вучыўся на двухгадовых 
агульнаадукацыйных, а затым педагагічных 
курсах у Слуцку. Сваю педагагічную дзейнасць 
Павел Рыгоравіч пачаў яшчэ ў 1929 годзе ў 
Грэбеньскай школе Жыткавіцкага раёна Го- 
мельскай вобласці.

У  1933 годзе П.Р. Пятровіч паступіў і ў 1938 
годзе скончыў біялагічны факультэт БДУ, пасля 
працаваў у Гомельскім педагагічным інстытуце асі- 
стэнтам, а затым — старэйшым выкладчыкам.

У  1939 годзе Павел Рыгоравіч быў прыз- 
ваны ў рады Савецкай арміі, удзельнічаў у 
Фінскай вайне. Быў паранены і атрымаў інва- 
ліднасць другой групы.

Ca снежня 1943 па 1946 год Павел Рыго- 
равіч працаваў ва Упраўленні вышэйшых і ся- 
рэдніх спецыяльных устаноў Наркамасветы 
БССР на пасадзе начальніка аддзела педага- 
гічных вучылішчаў. У  1946 годзе ён пераходзіць 
працаваць у Беларускі дзяржаўны універсітэт, 
і з таго часу ўся яго дзейнасць была непарыў- 
на звязана з біялагічным факультэтам. У  1953 
годзе пасля абароны кандыдацкай дысертацыі 
Павел Рыгоравіч стаў дэканам біялагічнага фа- 
культэта, якім кіраваў да 1971 года і аднача- 
сова з 1967 па 1974 год узначальваў кафедру 
заалогіі безпазваночных.

Павел Рыгоравіч унёс вялікі ўклад у пад- 
рыхтоўку спецыялістаў-біёлагаў у нашым уні- 
версітэце. Многія пакаленні былых студэн- 
таў біяфака, якія працуюць на самых розных 
пасадах як у Беларусі, так і за яе межамі, з 
вялікай цеплынёй узгадваюць свайго кіраў- 
ніка, загадчыка кафедры , дэкана.

Павел Рыгоравіч унёс вялікі ўклад і ў раз- 
віццё навукі, прымаючы актыўны ўдзел прак- 
тычна ва ўсіх этапах станаўлення і развіцця 
школы беларускай гідраэкалогіі, якая атрыма- 
ла шырокае прызнанне як у Беларусі, так і за 
яе межамі. Працы Паўла Рыгоравіча па віда- 
вому саставу і заканамернасцях фарміравання 
зоапланктону азёр Беларусі ў многім былі пія- 
нернымі, а яго кандыдацкая дысертацыя "Зоа- 
планктон азёр усходніх абласцей БС СР" была 
першым фундаментальным абагульненнем у 
гэтай галіне. Пад кіраўніцтвам П.Р. Пятровіча 
на працягу многіх гадоў працавалі экспедыцыі

па комплекснаму даследаванню вадаемау за- 
ходніх абласцей Беларусі. Ім апублікавана 80 
артыкулаў у айчынным і міжнародным друку.

Каля дзесяці гадоў П .Р. Пятровіч узначаль- 
ваў Беларускае аддзяленне Усесаюзнага гідра- 
біялагічнага таварыства АН СССР і з'яўляўся 
членам навуковага савета па праблемах гідра- 
біялогіі, іхтыялогіі і выкарыстання рэсурсаў ва- 
даёмаў, а таксама членам Цэнтральнага савета 
Усесаюзнага гідрабіялагічнага таварыства і на
вуковага савета АН БССР па праблеме біялагіч- 
ных асноў асваення жывёльнага свету вадаё- 
маў. Доўгі час Павел Рыгоравіч працаваў на- 
меснікам старшыні спецыялізаванага Вучонага 
савета па прысуджэнню вучоных ступеней па 
біялагічных навуках.

За  поспехі ў развіцці навукі і падрыхтоў- 
цы кадраў Павел Рыгоравіч узнагароджаны 
ордэнам Леніна, 25 ганаровымі граматамі 
Мінвуза Б С С Р , саю зных, рэспубліканскіх і 
гарадскіх ведамстваў і рэктарата БД У .

Павел Рыгоравіч і зараз не развітваецца з уні- 
версітэтам. Ён прымае ўдзел ва ўсіх юбілейных 
святах на біялагічным факультэце, сустракаецца 
з яго супрацоўнікамі, студэнтамі, аспірантамі.

Калектыў выкладчыкаў і студэнтаў біяла- 
гічнага факультэта жадае юбіляру здароўя і 
доўгіх  гадоў жыцця.

УГЭТЫМ ГОДЗЕ СПA ЎНЯЕЦЦАI 
25 ГАДОЎЗДНЯ ЗАСНАВАННЯ 
КАФЕДРЫ АГУЛЬНАЙ ЭКАЛОГІІ 
I МЕТОДЫKl ВЫКЛАДАННЯ 
БІЯЛОГІІ БЕЛАРУСКАГА 
ДЗЯРЖАЎНАГА УНІВЕРСІТЭТА.

Кафедра агульнай экалогіі была створа- 
на на базе кафедры заалогіі беспазваночных. 
Карані экалагічных даследаванняў кафедры 
зыходзяць да перадваенных гадоў, калі ка- 
федрай кіраваў вядомы ў краіне і за мяжой 
гідраэколаг, акадэм ік АН С С С Р  Л .А . Зян- 
кевіч (1936 — 1947гг.). У  гэты перыяд арга- 
нізуюцца экспедыцыйныя выезды для выву- 
чэння вадаёмаў рэспублікі.

Гідраэкалагічныя даследаванні былі пра- 
цягнуты прафесарам Г .Г . Вінбергам, які ўзна- 
чальваў кафедру з 1947 па 1967 год. Асноў- 
ная ўвага калектыва кафедры была засяро- 
джана на распрацоўцы праблемы біялагічнай 
прадукцыйнасці вадаёмаў. Г .Г . Вінберг, аб’яд- 
наўшы разрозненую гідраэкалагічную тэматы- 
ку супрацоўнікаў некалькіх кафедраў біялагіч- 
нага факультэта, пры актыўным удзеле акадэ- 
м ікаў Т .М . Годнева і М .Е. М акушка, надаў 
эксперыментам комплексны характар, паставіў- 
шы першачарговай задачай распрацоўку важ- 
нейшых пытанняў гідраэкалагічнай навукі і 
практычных задач рыбнай гаспадаркі.

3  1967 па 1974 год кафедру ўзначальваў 
П.Р. Пятровіч. У  гэты перыяд калектыў кафед

ры ўдзельнічаў у выкананні Міжнароднай бія- 
лагічнай праграмы пад кіраўніцтвам Г.Г. Вінбер- 
га. Былі распрацаваны метады вызначэння пра- 
дукцыі водных арганізмаў, якія былі выкарыс- 
таны пры вывучэнні біялагічнай актыўнасці 
вадаёмаў былога Савецкага Саюза і іншых 
краін-удзельніц МБП.

Створаная ў 1974 годзе каф едра агуль
най экалогіі БД У  была першай у СС СР уні- 
версітэцкай каф едрай  гэтага  проф ілю . Яе 
стварыў дацэнт У .П . Ляхновіч , вучань пра- 
фесара Г .Г . Вінберга. Гэта быў цудоўны лек- 
тар , шырока эрудыраваны спецы яліст, аў- 
тар больш 200 прац у галіне гідр аэкало гіі. 
Цяпер, кал і слова экало гія  стала  вельмі 
модным, каф едры , у назвы як іх  яно ўва- 
х о д з іц ь , з 'я в іл іс я  ам аль  у кож най В Н У  
р эсп уб л ік і, а кал і, 25 год н азад , на біяла- 
гічным ф акультэце была створана к а ф е д 
ра агульнай эк а л о г іі, многае трэба было 
пачынаць з нуля — не было ні падручні- 
каў, ні праграм. Па некаторых курсах мож- 
на было рыхтавацца толькі па канспектах 
лекцый У .П . Ляхновіча. А ле ж якія гэта былі 
лекцы і! Прачытаўшы некалькі соцень за- 
межных прац па розных аспектах экало гіі, 
У лад з ім ір  Пятровіч заўсёды  складаў свае 
лекцыі на аснове самых цікавых, самых су- 
часн ы х д а ся гн е н н яў  э к а л о г іі . Ш м ат с іл  
аддаваў У лад з ім ір  Пятровіч і падрыхтоўцы 
спецы ялістаў вышэйшай квал іф ікац ы і. Ся- 
род яго вучняў адзін доктар і больш дзе- 
сятка кандыдатаў навук.

3  1986 па 1996 год кафедрай кіравала вя
домы прафесар у галіне экалогіі жыўлення 
водных ж ы вёл, доктар б іялагічн ы х навук 
Н.М. Кручкова. У  гэты час друкуецца яе ма- 
награфія па трафічных узаемаадносінах зоа- 
і фітапланктону, выходзіць шэраг публікацый 
навуковага, навучальнага і асветніцкага харак- 
тару. У  гэты перыяд на кафедры абараняецца 
доктарская дысертацыя па рыбапрадукцый- 
насці вадаёмаў Беларусі.

Сёння на кафедры праводзіцца шырокі спектр 
экалагічных даследаванняў, звязаных з найбольш 
вострымі фундаментальным! і прыкладнымі эка- 
лагічнымі праблемамі радыёэкалогіі, біяразнас- 
тайнасці, экалагічнай паразіталогіі, структуры і 
функцыянавання папуляцый, анпрапагеннага 
ўздзеяння і аднаўлення парушаных экасістэм. 
Значнае месца ў даследаваннях займае аналіз 
структуры і функцыянавання азёрных экасістэм 
і распрацоўка прагнозаў іх змянення з дапамо- 
гай камп'ютэрных баз даных.

Многія навуковыя даследаванні выконва- 
юцца ў супрацоўніцтве з буйнейшымі наву- 
ковымі цэнтрамі З Ш А , Канады , Ф ранцы і, 
Германіі, Расіі, Украіны і г. д .

Кафедра запрашае ўсіх  выпускнікоў і ка- 
лег адсвяткаваць 25-гадовы юбілей 25-26 
лістапада 1999 года, прыняўшы удзел у на- 
вуковай канферэнцыі, прысвечанай гэтай зна- 
мянальнай даце.

А .Ю . KAPATAEVf 
загадчык кофедры огульнай экалогіі і 

методыкі выкладання біялогіі, 
доктар біялагічных навук

ПАДПІСКА-2000I 
I i BECHIK БЕЛАРУСКАГА ДЗЯРЖАУНАГА УНІВЕРСПЭТА / /

Працягваецца падпіска на газеты і часопісы на першае паўгоддзе 
2000 года. Падпісная цана на часопіс “ Веснік Беларускага дзяржаў- 
нага ун іверсітэта” па серы ях выглядае так:

серыя I (індэкс 74851) — ф із ік а , матэматыка, інфарматыка (N» 1, 
студзень, № 2, май) — 500 000 рублёў;

серыя II (індэкс 74852) — хімія, біялогія, геаграфія (N» 1, люты, N» 2, 
чэрвень) — 500 000 рублёў;

серыя Ill (індэкс 74853) — гісторыя, ф іласоф ія , псіхалогія, папітало- 
гія, сацыялогія, эканоміка, права (№ 1, сакавік) — 250 000 рублёў;

серыя IV (індэкс 74854) — філалогія, журналістыка, педагогіка (Ns 1, 
красавік) — 250 000 рублёў.

Падпіска на часопіс “ Веснік Беларускага дзярж аўнага універсітэ- 
та ” прымаецца ва ўс іх  аддзяленнях сувязі Рэспублік і Беларусь . На
гадаем, што ў рознічны продаж часопіс не паступае.

А пош нім і дням і мы  ш мат чуем аб наш ай  
універсітзцкай бібліятэцы. Зусгм нядаўна ёй быў нададзены 
статус дэпазітарыя ААН. А  сёння ўжо з ’явіліся звесткі 
пра тое, што хутка распачнецца будаўніцтва асобнага 
корпуса для будучай новой, аснашчанай па апошняму слову 
тэхнікі бібліятэкі БДУ, якая захавае лепшыя традыцъй 
бібліят эчнага абслугоўвання і разам  з тым будзе 
ўвасабляць сучасны цэнтр інфармацыйных рэсурсаў. Паўсім 
відаць, А.У. Казулін узяўся за справу не на жарт, і хочаш- 
не хочаш, а мусіш  паверыцъ, што ў  X X I стагоддзі 
знакам іт ы я Кембридж  і Оксфорд прымуцъ у сваю

кампанію  і БДУ. Як адказаў на прапанову стварыцъ 
універсітэт вядомы амерыканскі вучоны Уілер: «Дайце мне 
спачатку бібліятэку, і тады я зраблю універсітэт».

А  цяпер давайце пазнаёмімся з чалавекам, які днямі 
прыйшоў на змену шматпаважанай Ірыне Уладзіміраўне 
Арэхоўскай, якая амаль 30 гадоў адпрацавала на пасадзе 
ды рэкт ара б ібл іят экі і т ы м самы м я к  м агла  
садзейнічала таму, каб многія студэнты за гэты час 
сталі масцітымі вучонымі і вядомылгі прафесарамі.

Выконваючы абавязкі дырэктара Фундаменталънай 
бібліятэкі БД У  Пётр М іха й ла віч  Л А П O:

БІБЛІЯТЭКА РЭАЛЬНАЯ,
Такім чынам, мы актыўна ўдзельніча- 

ем у стварэнні таго, што прынята назы- 
ваць "віртуальнай", ці “лічбавай” біблія- 
тэкай, але разам з тым нашы найвялікшыя 
спадзяванні на тое, што ўвесну наступнага 
года пачнецца будаўніцтва новага будын- 
ка бібліятэкі. Наша жаданне — стварыць 
на базе новай бібліятэкі найбольш спры- 
яльныя ўмовы для інтэлектуальнай пра- 
цы і культурнага развіцця студэнтаў, вык- 
ладчыкаў, вучоных і спецыялістаў універ- 
сітэта, зрабіць яшчэ адну — калі можна 
так мовіць — адметную і прывабную 
рысу ў абліччы БД У. I вельмі прыемна, 
што мы не адзінокія ў сваім жаданні. 
Групай архітэктараў пад кіраўніцтвам 
А .З . Цэйтліна распрацоўваецца праект 
новага будынка. Збіраецца інфармацыя 
аб сучасных перспектыўных тэхналогіях, 
якімі прадугледжваецца аснасціць новую 
бібліятэку. Перамовы рэктара універсі- 
тэта прафесара А .У . Казуліна з генераль
ным сакратаром Ю Н ЕС КА  спадаром 
Федэрыкам Маёрам вясной 1998 года пак- 
лалі аснову для міжнароднага вымярэн- 
ня праекта. Вынікам супрацоўніцтва пра- 
рэктара па міжнародных сувязях БДУ 
У .А . Астапенкі з аташэ па культуры па- 
сольства Францыі ў Рэспубліцы Беларусь 
Франсуа Ларанам стаў візіт у Мінск у кас- 
тр ы ч н іку  г э та га  го д а  супр ац о ўн іц  
Міністэрства нацыянальнай адукацыі, на- 
вукі і тэхналогій Французскай Рэспублікі 
Марыі Франсуазы Бісбрук і Марыі Тэрэ- 
зы Рэба для выканання міжнароднай экс- 
пертызы праекта пры падтрымцы ЮНЕС
КА і пасольства Францыі.

Трэба адзначыць, што нам вельмі паш- 
часціла, што да нас завіталі менавіта 
французскія эксперты. У  Францыі коль- 
касць студэнтаў у апошні час значна 
ўзрасла: з 600 тысяч у пачатку 1970-х 
гадоў да 1,7 мільёнаў у 1997-98 навучаль- 
ным годзе. I калі ў Францыі з 1975 года 
па 1990 год не было пабудавана нівод- 
нага метра для універсітэтаў краіны, то 
дзякуючы нацыянальным праграмам, вя- 
домым як "Універсітэт-2000” (1991 — 1995 
гады) і 11-ты план развіцця рэспублікі 
(1994-1999 гады), было пабудавана 3,5 
мільёны квадратных метраў універсі- 
тэцкіх будынкаў, у тым ліку 300 тысяч 
квадратных метраў плошчы універсі- 
тэцкіх бібліятэк. Зараз у Францыі на ад- 
наго студэнта прыпадае каля 0,5 квад
ратных метра бібліятэчнай плошчы пры

П .М . Лапо,

— Пасля заканчэння ў 1981 годзе фа
культэта прыкладной матэматыкі БДУ на 
працягу дзесяці год працаваў ва ўсеса- 
юзным Цэнтральным навукова-даследчым 
інстытуце арганізацыі і тэхнікі кіравання. 
Лічу, што мне пашчасціла пачынаць сваю 
прафесійную дзейнасць менавіта там. 
Інстытут быў для мяне добрай жыццёвай 
школай, апошнія гады я працаваў загад- 
чыкам лабараторыі праграмістаў. Потым 
з восені 1991 года па ліпень 1994 года 
працаваў намеснікам начальніка аддзела 
АСКП Мінскага вытворчага аб’яднання імя 
H.K. Крупскай (вядомага цяпер, асабліва 
сярод жанчын, як швейнае прадпрыемства 
«ЭДЕМА»). У 1994 годзе я зрабіў вельмі 
рашучы крок і перайшоў загадчыкам ад
дзела аўтаматызацыі ў Цэнтральную на- 
вуковую бібліятэку імя Якуба Коласа На
цыянальнай Акадэміі навук Беларусі. По
тым бы ла ам аль  п ал утар ага д ава я  
прафесійная стажыроўка пры факультэ- 
це бібліятэчных навук і інфарм аты кі 
Ілінойскага універсітэта (г. Урбана-Шам- 
пэйн, ЗШ А), пасля якой я вярнуўся на па- 
саду намесніка дырэктара ЦНБ НАНБ па 
новых тэхналогіях. У  лютым гэтага года 
перайшоў у якасці намесніка дырэктара 
па новых тэхналогіях у бібліятэку універ- 
сітэта і вось з кастрычніка выконваю аба- 
вязкі дырэктара бібліятэкі.

— Пётр Міхай- 
лавіч , скаж ы це, 
калі ласка, якой 
вам бачы ц ц а  
бібліятэка універ- 
сітэта ў будучым?

— Калі весці раз- 
мову пра бліжэйшы 
час, то гэта, вядома, 
разв іц ц ё новых 
інфармацыйных тэх- 
налогій пры біблія- 
тэцы і стварэнне на 
іх базе інфарма- 
цыйных рэсурсаў 
на носьбітах розна- 
га тыпу, пашырэнне 
паслуг і ўдаскана- 
ленне бібліятэчна- 
ін ф ар м а ц ы й н а га  
абслугоўвання ка- 
р ы с т а л ь н і к а ў  
бібліятэкі. Мы бу- 
дзем імкнуцца да 
таго, каб інфарма-

цыйнае і бібліятэчнае абслугоўванне ў на
шай бібліятэцы было не горшым за тое, 
якое бачылі нашы выкладчыкі і студэнты 
падчас замежных камандзіровак, навед- 
ваючы бібліятэкі знакамітых універсітэтаў 
3LUA і Заходняй Еўропы. У  фондзе біблія- 
тэкі будзе паступова расці колькасць 
інфармацыйных рэсурсаў на электронных 
носьбітах, навуковых баз даных на CD- 
ROM і DVD, або рэсурсаў, даступных праз 
сетку Інтэрнэт. У  цяперашні час часовым 
творчым калектывам, у склад якога акра- 
мя супрацоўн ікаў Ф ундам ентальней  
бібліятэкі і Цэнтра інфармацыйных тэхна- 
логій БДУ уваходзяць спецыялісты НІП 
"Інфармацыйныя тэхналогіі” HAH Бела- 
русі, НВФ "!неак” (стваральнікі аўтаматы- 
заванай сістэмы Нацыянальнай бібліятэкі), 
фірмы "ІНКО С” (стваральнік аўтаматы- 
заванай сістэмы Прэзідэнцкай бібліятэкі), 
распрацоўваецца аўтаматызаваная біблія- 
тэчная сістэма Ф Б  БДУ на базе СКБД 
Oracle 8і і internet/intranet тэхналогій. Так
сама супрацоўнікі Ф Б  БД У прымаюць 
удзел у рэспубліканскіх праектах ства- 
рэння нацыянальнага фармату абмена 
бібліяграфічнай інфармацыяй, зводнага 
электроннага каталога бібліятэк Беларусі 
з аддаленым доступам, службы карпара- 
тыўнай бібліяграфічнай каталагізацыі і 
іншых. '

в .а . дырэктара Фундаментальной бібліятэкі БДУ

міжнародным стандарце 1,5 квадратных 
метра. У адпаведнасці з нацыянальным 
планам развіцця універсітэтаў Францыі, 
які носіць назву "Універсітэты для 3-га 
ты с я ч а го д д зя ” ці скар о чан а U3M і 
тэрмін выканання якога 2000—2006 гады, 
плануецца пабудаваць 500 тысяч квад
ратных метраў новай бібліятэчнай прас- 
торы і рэканструяваць 250 тысяч квад
ратных метраў бібліятэчных будынкаў, 
якія не адпавядаюць сучасным патраба- 
ванням (па ацэнках спецыялістаў, патрэбна 
пабудаваць, прынамсі, 900 тысяч квадрат-

Ж Ш И М М Ш И И В Ш И Ш 1
ліцы Беларусь Мальвіна Бэкун-Жыбо, а 
таксама выкладчык кафедры раманскіх 
моў філалагічнага факультэта С .П . Ба- 
рысевіч, студэнты факультэта міжнарод- 
ных зносін Андрэй Аўраменка, Павел 
Бучык, Міхаіл Карачун, Максім Сама- 
думскі і Іван Хілімончык. Яны рабілі вус- 
ны пераклад падчас гутарак, а таксама 
пісьмовы пераклад неабходных даку- 
ментаў і даведак.

Зараз праца па ўдасканаленню пра- 
екта новай б іб л ія тэк і працягваецца. 
Працуюць над праектам і супрацоўнікі

лоўнае — He пошук доказаў за ці суп- 
раць” адносна таго, якое будучае чакае 
біліятэкі (яны тысячагоддзі былі да гэ- 
тага дня, ёсць і, безумоўна, будуць), а ад- 
чуванне і разумение бягучага моманту 
гісторыі, калі тэхнакратызацыя грамад- 
ства дасягнула свайго апагея і для яго 
будучага паспяховага развіцця патрэб
на адстойванне і развіццё гуманістычных 
традыцый, ідэй і ідэалаў. Менавіта ў гэ- 
тым выяўляецца місія бібліятэк у гра-

(Заканчэнне на стар. 6)

БІБ/1ІЯТЭКА ВІРТУАЛЬНАЯ
ных метраў і рэканструяваць 500 тысяч 
квадратных метраў бібліятэк, але як заў- 
сёды, адсутнасць дастатковых для гэта- 
га фінансавых сродкаў уносіць свае ка- 
рэктывы).

Акрамя Францыі мадам Бісбрук вы- 
конвала экспертызу праектаў універсі- 
тэцкіх бібліятэк у такіх краінах, як Icna- 
нія, Партугалія, Італія, Швейцарыя і іншых. 
Мадмуазэль Рэба з ’яўляецца экспертам 
у галіне новых інфармацыйных тэхна-

Злева направо: спадарыня Мальвіна Бэкун-Жыбо, дырэктар Франкй- 
б е л а р у с к а й  залы д ак ум е н та ц ы і пры посольстве  Ф р а н ц ы і ў 
Рэспубліцы Беларусь, П .М . Лапо, в .а . дырэктара Фундаментальной 
бібліятэкі БДУ, эксперты Ю Н Е С К А : спадарыня Марыя Ф р ан суаза  
Б ісбр ук , саветнік М ін істэрства нацыянальнай адукацы і, навукі і 
т э х н а л о г ій  Ф р а н ц ы і ў  г а л ін е  б у д а ў н іц тв а  г  а б с та л я в а н н я  
універсітэцкіх б ібліятэк, спадарыня Марыя Тэрэза Рэба , саветнік 
М іністэрства нацыянальнай адукацыі, навукі і тэхналогій Францыі 
ў галіне інфармацыйных тэхналогін .

логій. Падчас сустрэчы з кіраўніцтвам 
універсітэта, супрацоўнікамі бібліятэкі і 
Цэнтра інфармацыйных тэхналогій,'архі- 
тэктарамі эксперты выказалі шмат каш- 
тоўных парад і заўваг наконт таго, якіх 
параметраў трэба прытрымліваццф.каб 
была пабудавана сучасная універсітэц- 
кая бібліятэка, якая б была адначасова 
і прыгожай, і утульнай, і функцыянальнай. 
Вялікую дапамогу ў арганізацыі візіту і 
ў час перамоў нашых спецыялістаў з 
французскімі экспертамі аказалі дырэк
тар Франка-беларускай залы дакумен- 
тацыі пры пасольстве Францыі ў Рэспуб-

б ібліятэкі, якія ствараюць так званую 
праграму праекта, якая павінна быць як 
канцэптуальным дакументам, так і змяш- 
чаць вельм і д э та л ё в ы я  тэхн іч н ы я  
спецыфікацыі, і французскія эксперты, 
якія павінны да 30 лістапада гэтага года 
перадаць сваю справаздачу ў адпавед- 
ны камітэт Ю НЕСКА . Калі экспертыза 
б у д з е  мець стан о ўч ы  в ы н ік , мы , 
заручыўшыся падтрымкай экспертаў, 
звернемся ў міжнародныя навуковыя і 

адукацыйныя фон
ды і праграмы, каб 
забяспечыць між- 
н ар о д н ую  э к с 
пертную і ф інан- 
савую падтрымку 
нашага праекта.

. Каэті гаварыць 
пра больш далёкія 
перспектывы раз- 
віцця бібліятэкі, то, 
вядома, шмат чаго 
будзе залежаць ад 
зд зяй сн е н н я  н а
ш ы х б л іж эй ш ы х  
планаў і праектаў. 
Б ур нае  развіццё 
сучасных камп’ю- 
тэрных і сеткавых 
т э х н а л о г ій  у с ім і 
б іб л іятэкам і раз- 
гл я д а е ц ц а  як 
вы кл ік  іх  слуш - 
насц і ў як а с ц і 
органаў інфарма- 
цыі і інфармацый- 
нага абслугоўван- 
ня. Многія лічаць, 
што зараз створа- 
н ы — ці ам аль  
ство р а н ы  — усе 
ўмовы для эф ек- 

тыўнага самастойнага інфармацыйнага 
пошуку (дастаткова. толькі мець выса- 
кахуткасны выхад у Інтэрнэт), што мес- 
ца традыцыйнай бібліятэкі зойме біблія- 
тэка віртуальная, якая можа быць ство- 
рана пры наяўнасці-пэўных умоў кожным, 
хто пажадае. Ha гэтую тэму напісана 
шмат артыкулаў і манаграфій, у якіх вы- 
казваюцЦа супярэчлівыя меркаванні на 
гэты конт. У  Інтэрнэт існуюць дыскусій- 
ныя групы, прысвечаныя гэтай тэме. Я 
асабіста падзяляю тую думку (даруйце, 
калі яна не адпавядае абыходкаваму 
клішэ вобраза “ бібліятэкара” ), што га-

А бсталяванне 
ў сучаснай бібліятэцы

БІБЛІЯТЭКА р э а л ь н а я ,
БІБЛІЯТЭКА ВІРТУАЛЬНД Я

(Заканчэнне . Пачат ак на ст ар. 4-5)

мадстве. Такім чынам, цэнтр інфарма- 
цыйных рэсурсаў, на мой погляд, толькі 
адна з іпастасяў бібліятэкі, але, зразумела, 
сёння адна з найважнейшых. Мы прык- 
ладзём усе намаганні, каб наш карыс- 
тальнік не застаўся без інфармацыі ці 
адчуў сябе няўтульна ў гэтым моры.

Калі ж звесці спаборніцтва паміж рэ- 
альнай бібліятэкай і віртуальнай да спа- 
борніцтва паміж друкаванымі выданнямі 
і электроннымі, то хацеў бы адзначыць, 
што лідэры ў галіне новых інфармацый- 
ных тэхналогій (Вялікабрытанія, Германія, 
ЗШ А , Японія) з ’яўляюцца ў той жа час 
чэмпіёнамі сярод кнігавыдаючых краін. 
У цяперашні час штогод на кожны мільён 
жыхароў планеты выдаецца каля 200 
назваў кніг (напрыклад, у Pacii гэта лічба 
раўняецца 300, а ў Англіі — 1700). Універ- 
сітэту патрэбны і друкаваныя выданні і 
выданні на электронных носьбітах.

— Што б Вы хацелі пажадаць сабе 
ў пачатку сваёй дзейнасці на пасадзе 
дырэктара Фундаментальней біблія- 
тэкі БД У?

— Каб у дзейнасці бібліятэкі не было 
праблем, а калі яны і будуць узнікаць, каб 
паспяхова вырашаліся як калектывам 
бібліятэкі ў цэлым, так І мною асабіста. 
Разумееце, дзякуючы Ірыне Уладзіміраў- 
не створаны вельмі працаздольны калек- 
тыў бібліятэкі, І для мяне вялікая адказ- 
насць яго ўзначаліць і садзейнічаць да- 
лейшаму ўдасканаленню яго працы.

I яшчэ да аднаго свайго пажадання ха- 
цеў бы далучыць словы акадэміка РАН 
Д.С. Ліхачова: "...Нельга бачыць у бібліятэка- 
ры простага памочніка вучонага. Бібліятэкар 
сам вучоны. Але толькі ён працуе не над 
адной І пры гэтым сваёй тэмай, а над многімі 
чужымі тэмамі. Гэта вучоны, які цалкам аддае 
сябе іншым’’. У гэтых словах, на мой погляд, І 
мэта, якую павінен ставіць перад сабой кож
ны бібліятэкар у плане свайго прафесійнага 
развіцця, І аснова таго паразумення, якое па- 
вінна быць паміж бібліятэкарам І кожным 
пісьменным чалавекам для эфектыўнай дзей- 
насці абодвух бакоў. У нашым выпадку, мэты 
развіцця бібліятэкі цалкам падпарадкаваны 
мэтам развіцця ўсяго універсітэта, апе паспя- 
ховае развіццё бібліятэкі цалкам залежыць ад

Сучасная читальная зала

адносін да яе з боку універсітэта. Спадзяю- 
ся на паразуменне.

Гутарыў Уладзімір СТАТКЕВІЧ

L НАША ЗДАРОЎЕ
СНІД -  захворванне, якое 

ст ала вядомы м  у  апош нія  
дзесяцігоддзі і якое здавалася для 
ўсгх нас чымсьці далёкім і амаль 
нерэалъным. На жаль, з кожнылг 
годам В ІЧ -інф іцы раваны х і 
хворых на С Н ІД  у  Б ела р ус і 
становища ў сё болъш. Есць яны  
і ў  м н о г іх  навучалъны х  
уст ановах горада М інска , у  
тылг лгку ў  БДУ. Толькі за 
жнівень гэтага года ў  М інску  
зарэгістравана 24 новых ВІЧ- 
інфіцыраваных.

Сіндром набытага імунадэфі- 
цыту (CH IД) — інфекцыйнае хра- 
н ічнае з а хв о р в а н н е  ім ун н ай  
(абароннай) сістэмы  арган ізма 
чалавека. Крыніцай захворвання 
з ’яўляецца хворы на СНІД аль- 
бо носьбіт ВІЧ (вірус імунадэфі- 
цыту чалавека). Ш ляхі перадачы 
інфекцыі: палавы, праз кроў (вы- 
карыстанне нестэрыльных шпры- 
цоў наркаманамі, пераліванне ад 
хворага чалавека), падчас цяжар- 
насці плод інф іцы руецца праз 
плацэнту ад хворай маці, пры 
грудным кармленні праз малако 
ад хворай маці.

Інкубацыйны перыяд (час ад 
моманту пападання віруса ў ар- 
ган ізм  чалавека да з ’яўлення 
прыкмет хваробы) пры СН ІД зе 
вельмі доўгі — ад 3-4 месяцаў да 
7 гадоў, у сярэднім — 2,5 гады.

Прыкметы  хваробы  вельм і 
разнастайныя. Улічваю чы , што 
вірус паражае не ўсю нервовую 
сістэму, а менавіта Т-лімфацыты, 
прыкметы хваробы часцей за ўсё 
абумоўлены альбо бескантроль-

ным размнажэннем клеткі ўлас- 
нага арганізма (злаякасныя пух- 
л ін ы ), альбо м ікраарганізмам і 
(в ірусам і, бактэры ям і, грыбамі 
альбо іх спалучэннямі, прычым і 
тымі, якія ў здаровага чалавека 
хваробы не выклікаюць).

У  залеж насці ад таго , якая 
сістэма арганізма чалавека ака-

— своеасаблівае паражэнне 
скуры і сл із іс ты х  абалонак на 
розных участках цела (так званая 
саркома Капошы).

У с е  вы ш эй  п е р а л іч а н ы я  
прыкметы могуць суправаджаць 
і іншыя хранічныя працяканні 
захворвання. Акрамя таго , пры 
СН ІД зе на першы план могуць

HE ДАЙ САБЕ П А М ІРЦ 5 
АД ЗВЫ ЧАЙНАГА  

НАСМ АРКУ
залася найбольш слабай, вылу- 
чаюць наступныя галоўныя прык
меты хваробы СНІД:

— значная страта вагі (каля 8
10 кілаграмаў і больш на праця- 
гу 1,5-2 месяцаў) без асаблівай 
прычыны;

— павелічэнне шыйных, пад- 
пахавых, пахавых л ім ф авузлоў 
без прыкмет запаленчага працэ- 
су ў арганізме;

— працяглае (больш месяца) 
расстройства стула, якое не падда- 
ецца медыкаментознаму лячэнню;

— пастаяннае і працяглае ад- 
чуванне слабасц і, хуткая стам- 
ляльнасць, якая пераходзіць у 
стому;

— працяглы (больш за 1,5-2 
месяцы) стан гарачкі, які не пад- 
даецца лекаваму і ф ізіятэрапеў- 
тычнаму лячэнню, начная патлі- 
васць;

выйсці прыкметы, якія характэр- 
ны, напры клад, для хранічнай 
пнеўм ан іі, стам аты ту , захвор- 
в а н н я ў  н е р в о в а й  с іс т э м ы , 
к іш эч н ік а  і ін ш . У  практыцы 
д э р м а та в е н е р о л а га  на наяў- 
насць СН ІД а могуць указваць 
ч асты я в ір усны я захворван н і 
скуры  ці с л із іс ты х  абало н ак , 
распаўсю дж аныя формы гнай- 
нічковых альбо грыбковых зах- 
в о р в ан н яў , а та к с а м а  інш ы х 
скурны х захворванняў, як ія  не 
паддаюцца лячэнню . У  любым 
выпадку ўстаноўленыя дыягна- 
зы немагчымы без лабаратор- 
н а га  п а ц в е р д ж а н н я  (а н а л із  
крыві на B IЧ).

К а б  з а с ц е р а гч ы  с я б е  ад  
СНІДа, трэба памятаць аб шля
хах перадачы віруса ад хворага 
чалавека здароваму і весці сябе 
адпаведным чынам. Што тычыц-

ца донарскаи крыві, то за ею у 
дзярж аве ўстаноўлены жорсткі 
кантроль. А статняе ж  залежыць 
ад кожнага з нас.

Звычайныя бытавыя кантакты 
з хворым на СН ІД (рукапажац- 
це, карыстанне агульным посу
дам, ручніком, ваннай, туалетам, 
цацкамі і інш ы мі п радм етам і, 
кашаль, чыханне) не прыводзяць 
да інфіцыравання здаровых.

А л е  не в ар та  к ар ы стац ц а  
прадм етам і, на я к іх  могуць за- 
стацца сляды  крыві хворага ча
лавека і як ія  могуць траўм іра- 
ваць скуру альбо сл із іс ты я (на
прыклад, прыборы для галення, 
зу б н ы я  ш ч о тк і, м ан ікю р н ы я  
ш чыпцы ці н аж н іц ы  і ін ш .) . 
Пры палавых кан тактах  неаб- 
ходна карыстацца прэзерваты- 
вам.

СНІД — цяжкае, небяспечнае 
і на сённяшні дзень невылечнае 
захворванне. A  з ус іх  інф іцы- 
раваных у Беларусі — 62 ,9  %  
складаю ць асобы ад 14 да 24 
гадоў.

Варта нагадаць, што хворыя 
на СНІД вельмі пакутуюць. Каб 
падобнае не здарылася з вамі, 
думайце пра свае паводзіны і 
будзьце асцярожныя. He дайце 
сабе памерці ад звычайнага на
смарку.

C A  ГУМ ЬА Р , 
уроч-цэрмотовенеролог, 

зогадчык аддзялення 
М ін скага  городского  

клінічного скурна- 
венералогічного  

диспансера

А дной з перш ых у 
свеце арганізацый, 
якая  п р ы св яц іл а  

сваю працу праблеме антыві- 
руснай засцярогі камп'ютэ- 
раў, з ’яўляецца ЗА Т “Дыялог- 
Навука” . Напрыканцы гэтага 
года калектыў будзе святка- 
ваць свой дзесяцігадовы юбі- 
лей. Аўтару першай шырока 
вядомай антывіруснай праг- 
рамы A ID STEST  Д.М. Лазін- 
скаму ў гэтым годзе споўні- 
лася 60 гадоў І яго заслугі

— сканер DrWeb для O S/2 ;
— кам п лект D rW eb для 

Windows 9 x/N T ;
— сканер DrWeb для Novel 

NetWare;
— камплект Adinf для DOS; 

, — к а м п л е к т  A d in f для
Windows Зх;

— к а м п л е к т  A d in f  для  
W indows 9 x/N T ;

— праграму Adinf Pro. 
Камплект праграм DrWeb

д л я  D os уклю ч ае  скан ер  
DrWeb для Dos/386 32-бітны

Можна адправіць паведам- 
ленне аб знойдзенным віру- 
се таму, хто  прыслаў зара
жены л іст .

Новыя распрацоўкі “Дыя- 
логНавукі” прапануюцца пад 
імем DrWeb32 для Windows. 
Яны ажыццяўляюць:

— выяўленне і лячэнне ўсіх 
вядомых вірусаў (загрузач- 
ных, файлавых, макракаманд- 
ных, HTML і інш.);

— праверку заархівірава- 
ных файлаў;

сто р аж  S p ID e r G u ard . Ен 
можа працаваць у аўтама- 
тычным рэжыме, кантралюе 
аперацыі стварэння, зап ісу , 
адкрыцця ф айлаў і запуска 
праграм. Пры гэтым кары- 
с та л ь н ік у  няма н еаб хо д - 
насці адцягваць увагу для 
забеспячэння антывіруснай 
бяспекі. Праграма выкары- 
стоўвае ўнікальную  тэхна- 
логію  SpID er-N etting , якая 
практычна не дапускае па- 
мылак пры ід эн ты ф ікац ы і

ЗАСЦЕРАЖЫ СВОЙ КАМП'КЮР
перад Айчынай адзначаны 
ордэнам Дружбы народаў.

Сучасныя распрацоўкі ЗА Т  
“ДыялогНавука" грунтуюцца 
на двух асноўных праграмах. 
Першая з ix — Doctor Web. 26 
красавіка 1999 года вірус 
WIN95.CIH знішчыў вялікую 
колькасць камп’ю тэраў ва 
ўсім свеце. Дзякуючы праг- 
раме Doctor Web удалося пе- 
рамагчы эпідэмію, у тым ліку 
і ў нашым універсітэце. Дру
гая праграма —рэвізор дыс- 
каў Adinf — дазваляе кантра- 
ляваць практычна ўсе змены, 
якія адбываюцца на дысках. 
Пастаўляецца яна разам з 
модулем Adinf Cure Module, які 
аднаўляе заражаныя прагра- 
мы ў іх  перш апачатковы  
стан на ўсе 100 працэнтаў. 
Гэтыя антывірусныя сродкі 
сумяшчальныя паміж сабой, 
дапаўняюць адзін аднаго і 
разам  забяспечваю ць на- 
дзейную антывірусную зас- 
цярогу.

Аўтарытэтны міжнародны 
часопіс VIRUS BULLETIN , які 
выдаецца ў Вялікабрытаніі і 
прысвечаны пытанням анты- 
віруснай бяспекі, у кастрыч- 
ніку гэтага года правёў анты- 
віруснае тэсціраванне скане- 
раў для  W in d o w s 9 8 . Па 
выніках гэтага тэсціравання 
Doctor Web для Windows 9 х /  
NT атр ы м аў  ганаровую  
ўзнагароду “VIRUS BULLETIN 
100 % ”. Гэта азначае, што праг
рама знайшла ўсе вядомыя 
вірусы з калекцыі часопіса.

Сёння З А Т  "ДыялогНаву
ка” прапануе да распаўсю- 
дж ання як  ўж о вядом ы я 
версіі пад DOS, так i прагра- 
мы для засцярогі камп’ютэ- 
раў, заснаваныя на новых тэх- 
налогіях:

— камплект DrWeb для Dos;
— пр агр ам у D S A V M a iI-  

праверка ўваходны х даку- 
ментаў электроннай пошты;

для інтэрфейса i DrWeb для 
Dos 16-бітны з інтэрфейсам. 
Праграма можа быць выка- 
рыстана на камп’ютэрах, якія 
працуюць пад кіраўніцтвам 
ап ер ац ы й н ай  с іс тэ м ы  
W indows.

Для паштовых сістэм  MS 
Exchange i MS Outlook З А Т  
“ Д ы ял о гН авука” прапануе 
выкарыстоўваць антывірус-

— праверку аператыўнай 
памяці камп’ютэра;

— аўтаматычную праверку 
дыскет пры карыстанні імі.

У  ве р с іі д л я  W in d o w s  
упершыню ў свеце рэалізава- 
на поўная праверка ўсёй па- 
мяці камп’ютэра, уключаючы 
сістэмную, памяць віртуальных 
машын І прыкладных працэса- 
раў. Гэта дазваляе надзейна

ную п р агр ам у D S A V M a iI. 
Гэтая праграма ажыццяўляе 
праверку ўваходнай карэс- 
пандэнцыі І грунтуецца на 
сканеры Doctor W eb. Праг
рама ўво дзіц ц а ў с іс тэм у  
электроннай пошты І пры 
атры м анні л іс то ў  адр азу  
правярае іх  на прадмет ут- 
рымання вірусаў. У  выніку 
выяўлення вірусаў у атры- 
м а н ы х  л іс т а х  п р а гр а м а  
D SA V M aiI паведам іць вам 
аб гэты м . Вы можаце на- 
строіць D SAVM aiI такім  чы- 
нам, каб аўтам аты чна ля- 
чыць, або выдаляць, або пе- 
р а н о с іц ь  у сп ец ы ял ьн ы я  
п ап к і з а р а ж а н ы я  л іс т ы .

абясш кодж ваць складаныя 
траянскія праграмы і вірусы, у 
тым ліку і тыя, што прадастаў- 
ляюць несанкцыяніраваны до
ступ да камп'ютэра.

Усе новыя версіі сямей- 
ства праграмы Doctor Web 
знаходзяць вельмі небяспеч- 
ныя вірусы новага сямейства 
W in32.Kriz . 25 снежня кожна- 
га года гэты вірус праяўля- 
ецца і здольны нанесці шко
ду  ап ар а тн ай  частцы  
камп’ютэра. Некаторыя раз- 
навіднасці віруса спрабуюць 
таксама знішчыць файлы на 
сеткавых дысках.

Сямейства Doctor Web32 
уключае ў сябе рэзідэнтны

зараж аных ф айлаў і нават 
дазваляе  б лак іравац ь но
выя вірусы, як ія не апісаны 
ў ск а н е р ы  D o c to r  W e b . 
Bipyc будзе знойдзены пры 
сп р о б е  п р а я в іц ь  а к ты ў -  
насць.

Летам гэтага года пача- 
лося распаўсюджванне пер
шай камерцыйнай версіі ска-, 
нера для сетак DrW ebNW . 
Праграма дазваляе ажыц- 
цяўляць аўтаматычную пра
верку ф айлаў, якія прыхо- 
дзяць на сервер і сыходзяць 
з яго І мае пашыраны сервіс 
для адміністратара камп’ю- 
тэрнай сеткі.

Новая распрацоўка др у
гой  в я д о м а й  п р а гр а м ы  
"Д ы я л о гН а в у к і” A d in f3 2  
для W indow s дае пачатак 
пакаленню  п радуктаў  для 
кантроля цэласнасці інфар- 
м ац ы і на п е р с а н а л ь н ы х  
камп’ю тэрах. М адыфікацыя 
A d in fP ro  гарантуе захаван- 
не вял ік іх  аб ’ёмаў інф ар- 
мацыі, баз даны х і ар хіваў 
д акум ен таў .

Афіцыйным дылерам па 
пастаўцы антывірусных праг
рам ЗА Т  "ДыялогНавука” на 
тэрыторыі Рэспублікі Бела
русь з ’яўляецца Ф акультэт 
павышэння кваліф ікацы і па 
прыкладной матэматыцы і 
ЭВМ Белдзярж універсітэта , 
які мае дзяржаўную ліцэнзію 
на правядзенне работ у сф е
ры абароны інфармацыі. Аб- 
наўленне вірусных баз право- 
дзіцца 5-7 разоў у месяц.

Кожны карыстальнік камп’ю
тэра павінен памятаць пра 
праблему антывіруснай бяс- 
пекі і клапаціцца пра здароўе 
свайго электроннага памоч- 
ніка.

Таццяна А П А Н А С ЕВІЧ , 
кіраўнік Фонду  

эамных сродкаў БЦУ,
' " . B Y

Першаадкрывальнік 
Курыльскіх астравоў

3 канца XVII стагоддзя ўсё далей і далей 
у глыб Сібіры і на паўночны усход А зіі за- 
ходзіл і рускія землепраходцы. Славіўся ся
род іх сіб ірскі казак А тласаў . Сам Пётр I 
ацаніў яго заслугі — узнагародзіў званием 
"к а з а ц к а га  га л а в ы " , даў яму гарм аты  і 
пішчалі, збройных людзей і загадаў ісці на 
Камчатку. Уладзім ір Атласаў “ казацкім гала- 
вой" аказаўся жорсткім , і ў 1711 годзе яго 
забілі ўзбунтаваныя казакі. Узначальваў іх 
Іван Казырэўскі, казак па "літоўскім спісе” .

Яшчэ яго дзед, Фёдар Казырэўскі з Mari- 
лёва, трапіў у рускі палон пад Смаленскам у 
час руска-польскай вайны 1654-1667 гадоў. 
Потым лёс завёў яго з жонкай і сынам Пят- 
ром у Якуцк. Там у 1680 годзе і нарадзіўся 
Іван Пятровіч Казырэўскі.

У  1700 годзе яго бацька Пётр Фёдаравіч 
быў адпраўлены на Камчатку для прывядзен- 
ня тамтэйшых жыхароў у расійскае паддан- 
ства. Пасля бацькавай смерці ў сутычцы з 
камчадаламі вяршэнства над экспедыцыяй у 
1708 годзе перайшло да Івана. Ён прывёў 
камчадалаў у рускае падданства і ў 1711 
годзе заснаваў першы на Камчатцы Бальша- 
рэцкі астрог з царквой (зараз пасёлак Баль- 
ш арэцк).

Праз тры гады Іван К азы рэўск і ўзняў 
бунт супраць А тл асав а , падчас яко га  “ ка- 
зац к і галава'' і быў заб іты  А нф ы цэравы м , 
сябрам К азы р эўскага . Апасаю чыся суро- 
вага пакарання за  бунт і забойства, Казы- 
р эўск і выраш ыў атрымаць у цара П ятра 
прабачэнне за  кошт далучэння да Pacii но
вых зямель. У  красавіку 1711 года ён ад- 
правіў чалабітную Пятру Вялікаму з апісан- 
нем самачынстваў А тласава, а сам на чале 
75 казакоў пайшоў уздоўж усходняга бера- 
га Ахоцкага мора. Плавание ў праліве паміж 
Камчаткай і востравам Шумшу, першага ў 
Курыльскай градзе, на кочах было вельмі 
небяспечным з-за хуткага цячэння і віру. Ка
зак! ўсё ж пераадолелі гэты праліў і выса- 
дзіл іся на Шумшу, дзе адбылася бойка з уз- 
броенымі курыльцамі. Захапіўш ы тры кар
б а сы  ту б ы л ь ц а ў , к а з а к і в я р н у л іс я  на 
Камчатку. У  верасні яны былі ўжо ў Баль- 
шарэцкім астрозе.

У  1713 годзе Казырэўскі зноў пайшоў на 
Курылы . Цяпер ён дасканала даследаваў 
другі востраў Курыльскай грады — Параму- 
шыр і адкрыў яшчэ шэраг астравоў на поў- 
дзень. E h  вызначыў, што курыльцы незалеж- 
ныя, а японцы далей вострава Хакайда на 
поўнач не ходзяць, і на гэтай падставе пры- 
мусіў тубыльцаў прыняць праваслаўную веру, 
далучыўшы такім чынам усе Курыльскія аст- 
равы да Расійскай дзяржавы.

Іван Казырэўскі ўпершыню сабраў ладра- 
бязныя звесткі аб курыльцах і Курыльскіх ас- 
травах, вымераў адлегласці паміж асобнымі 
астравамі і апісаў надвор'е на астравах, склаў 
першы чарцёж паўднёвай часткі Камчаткі і 
ўсіх Курыльскіх астравоў (паўднёвых — па па- 
казаннях палоннага японца Сана), якім по
тым карыстаўся капітан-камандор В ітус Бе- 
рынг.

Пасля сваёй экспедыцыі Казырэўскі кіра- 
ваў Камчаткай, пабудаваў тут манастыр, у якім 
у 1717 годзе пастры гся ў м анахі (айцец 
Ігнацій ).

Паведамленне аб яго падарожжах на Ky- 
рыльскія астравы было апублікавана 26 са- 
кавіка 1730 года ў "Санкт-Петербургских Ве
дом остях” . У  1731 годзе Казырэўскага па- 
са д з іл і ў маскоўскую  турму па лж ы ваму 
даносу аб яго асабістым удзеле ў забойстве 
Атласава, дзе ён і памёр у 1734 годзе.

Іван Пятровіч Казырэўскі, беларус па па- 
ходжанню, адыграў велізарную ролю ў дас- 
ледаванні Камчаткі, вызначыўшы яе паўаст- 
раўны характар. Ім былі сабраны геаграфіч- 
ныя звесткі аб Камчатцы, Курыльскіх астравах 
і Японіі (праца “ Вялікі чарцёж Камчадалаў- 
скай зям лі” ).

Ап ісанне Казы рэўскага  сведчыць, што 
Паўночны марскі шлях на ўчастку Лена-Кам- 
чатка быў адкрыты яшчэ да Берынга якуцкімі 
прамыслоўцамі.

"Чарцёж” Казы рэўскага прадстаўляе са
бой скрутак з картаграфічнай характары с- 
ты кай  паўднёвай  ч а стк і К а м ч атк і і Ky- 
ры льскіх астравоў да японскага вострава 
Хакайда . Ha ім дастаткова правільна пера- 
дад зен а  суразм ернасць Кам чацкага паў- 
вострава па шырыні і даўжыні. На карце на
несены практычна ўсе рэк і, астрогі (Н іж ні, 
Верхн і, Бальш арэцкі), сопкі (Клю чаўская ў 
ін ш .) .

Кожнаму востраву даецца падрабязная 
характар ы сты ка прыроды і насельн іцтва, 
апісаны ўсе пралівы паміж астравам і. Над- 
пісы, якія датычацца Японіі, даюць цікавыя 
звесткі аб гэтай краіне, хаця геаграф ічна 
яна акрэслена менш даклад на , чым Куры
лы . I гэта зразум ела, 6о Казы рэўск і “ ма- 
ляваў” Японію па расказах пленнага япон
ца Сана.

Аб аўтарстве “ карты” сведчыць надпіс на 
скрутку: "Д а гэтага чарцяжа Камчадалскай 
новапабудаванай пустыні будаўн ік  манах 
Ігнацій руку прыклаў” .

Даныя, якія датычацца паўднёвай часткі 
Курыльскага архіпелага, прадстаўлены радам 
надпісаў, размешчаных месцамі ў чатыры 
рады, з улікам паказаць гэтым размяшчэннем 
суаднесенасць астравоў адзін да другога.

Важнейшае заключэнне са спадчыны Іва- 
на Пятровіча Казырэўскага — гэта тое, што 
японцы да яго экспедыцыі н іякіх адносін да 
Курыльскіх астравоў і мясцовых жыхароў- 
айнаў не мелі. Рускія казакі папалі на Куры
лы значна раней за японцаў. Казы рэўск і 
сцвярджаў, што ў тыя далёкія часы японцы 
лічылі востраў Хакайда сваёй ускраінай і вы- 
карыстоўвалі яго як месца ссылкі злачынцаў. 
Японцы пачалі пранікаць на поўнач ад Х а
кайда, у асноўным, для рыбацкага промыс
лу толькі ў канцы XVIII — пачатку X IX  ста
годдзя, прычым незаконна. K гэтаму часу ўсе 
Курыльскія астравы ўжо лічыліся тэрыторыяй 
Р ас іі.

У  1875 годзе няўдалыя валадары цар- 
скай Pacii ўступілі Курылы японцам і астра
вы былі ператвораны ў базу агрэсіі супраць 
Расіі. Толькі ў 1945 годзе Курыльскія аст
равы былі вернуты расійскаму народу.

Веліч подзвігу Івана Казырэўскага заклю- 
чаецца ў тым, што на Курыльскіх астравах ён 
быў першым з расіян, першым на нікому з 
еўрапейцаў невядомай зямлі. Было ўсё гэта 
далёка няпроста —"каралі” вулканічных Ky- 
рыльскіх астравоў паміж расійскай Камчат
кай і японскім Хакайда расцягнуліся на 1200 
кіламетраў. I ўся гэтая тэрыторыя, плошчай 
больш за 15 тысяч квадратных кіламетраў не 
была адзінай, а складалася з 30 значных і 
мноства дробных астравоў. Тут і зараз час- 
тыя землятрусы, са 100 вулканаў 38 дзею- 
чыя. Рэльеф астравоў, выключаючы самы паў- 
ночны і раўнінны Шумшу, гарысты, з вышы- 
нямі больш за 1000 метраў (максімальная 
вышыня на востраве Атласава — 2300 мет- 
раў). Клімат тут мусонны, вельмі халодн' 
для гэтых шырот. Сярэдняя тэмпература у 
жніўні не перавышае 10 градусаў вышэй 
нуля. Без сумнення, гэта самы цяжкі ўчас- 
так для землепраходцаў.

Народ не забыў адважнага ліцвіна: імем 
Івана Казырэўскага на Курылах названы мыс 
і адзін з вулканаў, ёсць пасёлак Казырэўск 
на Камчатцы. Ha ўсе часы ў гэты х назвах 
захаваецца светлая памяць аб гэтым чалаве- 
ку. Ён адкрыў Курыльскія астравы і далучыў 
іх  да Расійскай дзяржавы. Яго падзвіжніцт- 
ва сцвярджае на ўсе часы: законны спадка- 
емец Курыльскіх астравоў — Расія . Яго па- 
мятае Расія, яго памятае Беларусь!

BA. ЯPMOJlEHKA, 
доктор геагрофічных новук

